
СУВНИ ЧУЧУКЛАШТИРИШНИ МУЗЛАТИШ УСУЛИ 

 

Абдукадирова М.Н.– доц., Қаҳҳорова Ҳ.А.- магистрант 

 

“ТИҚХММИ”Миллий тадқиқот университет 

 

 

Аннотатция: 

 

 Тозалаш усуллари ва сув тозаловчи иншоотлар тури ишлатиладиган сувга 

қўйиладиган талабларга ҳамда ер ости ва ер устидаги сувнинг сифатига боғлиқ. Аҳоли 

ичадиган ва хўжалик мақсадларида ишлатадиган сувларни тозалашда ишлатиладиган асосий 

сув тозалаш усуллари уни тиндириш, рангсизлантириш, зарарсизлантириш ва 

чучуклаштиришдан иборат. 

Калит сўзлар: термик, музлатиш, ионалмашинув, гиперфильтрация – тескари осмос 

усули, атом, ион, молекула. 

Кириш: Тоза сув масаласи қадим - қадимлардан буён дунёнинг чучук сув 

манбаларига эга бўлмаган Ўрта ва Яқин Шарқ, Каспий бўйи ва Ўрта Осиёнинг чўл зоналари, 

Кариб ва Ўрта денгиз бўйлари каби минтақаларида муаммо бўлиб келган. Фан- техника 

тараққиёти даврига келиб, мавжуд чучук сув ҳавзаларининг ҳам саноат чиқиндилари, 

минерал ўғитлар, заҳарли кимёвий моддалар билан ифлосланиши кучаймоқда. Бунинг устига 

ер юзи аҳолисининг ҳам, ишлаб чиқариш корхоналарининг ҳам тоза сувга эхтиёжи йил 

сайин кескин суръатлар билан ошмоқда. Масалан, бир тонна синтетик каучук ишлаб 

чиқаришда 250т, тери тайёрлашда 82-110т, капрон ишлаб чиқаришда эса 2500т сув 

ифлослантирилади. Оқибатда тоза, чучук сувга, ва айниқса, ичимлик сувига эҳтиёжни 

қондириш масаласи ер юзининг деярли барча минтақаларида энг долзарб муаммолардан 

бирига айланди. 

Хўш, сайёрамизда сув заҳираси қанча ва унинг қанча қисмини чучук сув ташкил 

қилади? 

Агар планетамиздаги барча сув хазинасини (1,5 -1018 1.) 100% десак, шунинг 3% 

инигина чучук сув ташкил қилади. Қолган қисми минералланиш даражаси жуда юқори 

бўлган денгиз ёки океан сувидир. Океан сувининг бир тоннасида 35-40 кг ҳар хил тузлар 

эриган бўлиб, уларда Д.И.Менделеев элементлар даврий системасининг 50 дан ортиқ 

элементи мавжуд. Ер юзида ишлаб чиқиладиган ош тузининг 1/3 қисмидан кўпроғи океан 

сувидан олинади. Сувни тозалаш ва чучуклаштириш ҳозирги кунда ҳар хил, шу жумладан, 

физикавий усуллари ҳам мавжуд. Булар қуйидагилар: дистиллатциялаш, музлатиш, термик, 

ионалмашинув, гиперфильтрация – тескари осмосдир. 

Булар ичидан кенг қўлланиладигани ҳозирги кунда дистиллатциялашдир. Чунки 

ҳозирги кунда мавжуд сув ишлаб чиқрувчи заводлар 3000 дан ортиқдир. Сув заводларининг 

20 дан ортиғи ушбу усул билан ишлайди.[1] 

Музнинг тоза сув манбаи эканлиги неча асрлардан буён исбот талаб қилинмайдиган 

ҳақиқат ҳисобланиб келинган. Чунки дарё ва ирмоқлар айнан шу қор ва музликлардан 

бошланиши ҳаммага маълум. Бундан ташқари, Шимол халқлари минг йиллардан бери сув 

манбаи сифатида ана шу сувни ишлатиб келганлар. Шуни ҳам айтиш керакки, ер юзидаги 

барча чучук сув заҳирасини 85,9 % ини қор ва музликлар ташкил қилади.Ҳозирги кунда 

айрим мамлакатларда ўзларнинг чучук сув манбаларини тўлдириш мақсадида муз тоғлари 

айсбергларни судраб келиш ва эритиб чучук сув манбаи сифатида ишлатиш бўйича йирик 

халқаро лойиҳалар тузилмоқда. Бу лойиҳаларга асосан айсбергларни Греландиядан европа ва 

Шимолий Африка мамлакатларига, Антарктидадан эса Жанубий Америка, Австралия ва 

Арабистон яримороли мамлакатларига океан орқали шатакка олиб келиш мўлжалланган.  

Бу масала бўйича ҳатто бир неча халқаро йиғилишлар ўтказилган бўлиб, унда 

айсбергларни тутиш, маълум бир ўлчамларда кесиш, бир-бирига улаш, келгунча эриш 

чораларини камайтириш ва сувга айлантириш каби аниқ ишлар технологиясини биргаликда 

ишлаб чиқилган. Лекин бу лойиҳарнинг биротаси ҳам ҳозирча амалда қўлланилгани йўқ. 

Нима учун муз тоза бўлади? Нима учун сувда эриган ҳолда мавжуд бўлган юзлаб ҳар хил 

аралашмалар шу сувдан ҳосил бўлган музда бўлмайди? Нима учун шакарли сувдан ҳосил 

бўлган муз ширин эмас? Нима учун сиёҳнинг ёки балчиқнинг устида ҳосил бўлган муз 

қатлами шаффоф ва тоза? Нима учун турли-туман рангли муз ҳосил қилиб бўлмайди? Нима 

учун кўл ва сув ҳавзалари тубигача музламайди? Шунга ўхшаш нима учунларни чексиз узоқ 

давом эттириш мумкин.  

 

 

  

 

Муаммонинг қўйилиши: Бу нима учунларнинг баъзиларига жавоб беришга, сув 

музлаётганида ундаги мавжуд бегона аралашмаларнинг сиқиб чиқарилиш жараёни ва 

сабабларини аниқлашга ҳаракат қилайлик. Стаканда сув олиб унга бироз шакар солайлик ва 

аралаштирайлик. Бунда шакар тўлиқ эриб кетганини кўриш мумкин. Энди шакар миқдорини 

ошира бориб шу кузатишни давом эттирсак, маълум бир миқдордаги шакар эришига, ундан 

ортиғи идиш тубида эримасдан қолишига ишонч ҳосил қилишимиз мумкин. Бу аниқланган 

миқдор шакарнинг сувда шу ҳароратдаги эрувчанлиги дейилади. Тажрибаларнинг 

кўрсатишича ҳар хил моддаларнинг сувдаги эрувчанлиги турлича. Хўш нега шундай? Нима 

учун бир модданинг иккинчи бир моддадаги эрувчанлиги катта-ю, бошқасиники кичик? Бу 

қандай факторларга боғлиқ? Бир модданинг иккинчи бир моддадаги эрувчанлиги эритмага 

киритилган учинчи бир модда қандай ўзгартирилади? 

Бу саволларга олимлар асрлардан буён жавоб излаб келишмоқда. Юқорида 

таъкидлаганидек суюқ фазо ва кўп таркибий қисмли эритмаларнинг талабга жавоб берувчи 

назарияси ҳозиргача маълум эмас. Лекин, шунга қарамасдан, баъзи сифатий назариялар ва 

тажрибаларнинг натижалари қуйидаги умумий хулосаларни чиқаришга имкон беради. 

1. Бирор модданинг иккинчи бир моддадаги эрувчанлик миқдори, уларнинг ўзаро физикавий 

ва кимёвий хусусиятларининг қай даражада яқинлигига, "қон-қардош" лигига боғлиқ. 

Уларнинг бу хусусиятлари бир-бирига қанчалик яқин бўлса, ўзаро эрувчанлик ҳам шунчалик 

юқори бўлади. 

2. Ўзаро яқинлик эса моддани ташкил қилган атом ва молекулаларнинг қуйидаги физик 

катталиклари билан белгиланиши аниқланган: 

a) ўзаро эриётган моддаларнинг атом, ион ва молекулалари ўлчамлари (ҳажми, радиуси); 

b) уларнинг заряд ҳолатлари; 

c) электронни қабул қилиш мойиллиги (электроманфийлиги) 

d) ташқи ва ички электрон қобиқларинингтузилиши ва хоссалари.[2] 

Энди таркибида маълум миқдорда чет аралашмалар эриган сувли эиртманинг музлаш, 

яъни кристалланиш жараёнини кўрайлик. Бунда соддалик учун, кристалланиш малум бир 

йўналишда кетяпти деб, фараз қилайлик. Кристалланиш жараёнида муз молекулалари 

водород боғланиш кучлари таъсирида қатъий тартибга эга бўлган фазовий кристали панжара 

тугунларида жойлаша бошлайди. Бунда бегона киришма молекуласи ўзини қандай тутади? 

Табиийки, у ҳам кристали панжарага қўшилишга ҳаракат қилади. Лекин, битта «бегона» 

молекуланинг кристали панжарага жойлашиб қолиши камида бир неча 100 та муз 

молекуласининг «ҳаловатини» бузади, уларни ўз ўринларидан силжитади, боғланиш кучи ва 

энергиясини ўзгартиради. Чунки, бегона молекуланинг ҳажми, заряди, ички ва ташқи 

электрон тузилиши, электронга мойиллиги ва ниҳоят, кристаллографик белгилари эритувчи 

молекуласининг мос белгиларидан фарқ қилади. 

Бу белгилар қанчалик кескин фарқ қилса, «бегона» молекуланинг кристали панжарани 

«бузиш» хусусияти шунчалик кучли бўлади. Шунинг учун кристалланиш жараёнида сув 

молекулалари «бегона» киришма молекулаларини кристали панжарага ўтказмасликка, суюқ фазага, 

эритмага сиқиб чиқаришга ҳаракат қилади. Шунинг учун кристалланиш жараёнида муз тозаланади, 

шакарли сув юзасида ҳосил қилинган муз ширасиз, балчиқ ёки сиёҳ юзида ҳосил қилинган муз эса 

шаффоф бўлади. Шунинг учун турли хил рангли музларни ҳосил қилиш деярли мумкин эмас. 

Музлатиш усули тузли эритмани уни музлатиш натижасида таркибий қисмларга парчаланиш 

ҳодисасига асосланади. 00 гача сув музлаб чучук сув кристаллари ҳосил бўлади. Улар оралиғида эса 

тузли эритма қолади. Бу эритма ҳарорати  00 дан пастга тушгандан кейингина музлайди. Иситилган 

вақтда дастлаб туз ажралиб чиқади. Музлатиш усули туз миқдори 10 г/л дан катта бўлган эритмалар 

учун фойдаланади. [3][4] 

 

Тадқиқот услуби: Сувни таркибини ўрганиш, сув чучуклигини аниқлаш учун сувни 

таркибидаги туз  миқдори, қуруқ моддалар миқдори ва бошқа кўрсаткичлар умумий қабул 

қилинган усуллар бўйича олиб борилди  

Хулоса: Таркибида тузлар миқдори юқори бўлган сувни уй шароитида тозалаш ва 

ичимлик сувига айлантириш учун маълум бир йўналишда музлатиш усулидан фойдаланиш 

мақсадга мувофиқдир. Чунки бу усул юқорида тилга олинган сувни тозалаш усуллари ичида 

энг соддаси, энергия кам талаб қиладигани, деярли барча турдаги бегона қоришмалардан 

тозалайдиган ва махсус қурилма талаб қилмайдиганидир. Шу билан бирга бу усул юқорида 

тилга олинган усуллар дистилятция, тескари осмос, электродиализда мавжуд бўлган кўпгина 

камчиликлардан ҳолидир. 

ФОЙДАЛАНИШ 

 

Муслимов Т.Д., катта ўқитувчи, М.Х.Мухсинова –магистрант 

Анотация: 

 

Мазкур мақолада кейинги йилларда Республикамизнинг саноат ҳудудларида экологик 

вазиятни кун сайин ёмонлашиб бораётганлиги ва атроф муҳитни саноат чиқиндилари билан 

ифлосланиб борётганлиги тахлил этилган. Бунга мисол қилиб, Ташкент вилоятининг Ангрен 

ва Янги-Ангрен ГРЭСларидан атроф – муҳидга чиқариб ташланаётган кул-шлак 

чиқиндиларинингминералогик ва ва кимёвий таркиблари ўрганилиб, улардан бетонлар 

технологиярида микро тўлдирувчилар сифатида фойдаланиш мумкинлиги лаборатория 

шароитларида асослаб берилган. 

Шунга асосланган ҳамда кул-цементнинг энг мақбул нисбати аниқланиб, цемент сарфини 10-

12 % га камайтириш мумкинлиги ва саноат худудларидаги экологик вазиятни яхшилаш 

мумкинлиги асосланган.  

Калит сўзлар: Кул-шлак чиқиндилар, экологик вазият, гидравлик боғловчи, 

солиштирма сирти, минралогик таркиби, тўкма зичлик, мустаҳкамлик синфи. 

Кириш: халқ хўжалигининг турли тармоқларини жадал ривожланиши, худудлардаги 

табиий ландшафтларнинг асоссиз ўзгартирилиши, қишлоқ ва шахарларда янги турар жой 

массифларини барпо этилиши, ахоли сонининг кўпайиши, ер сув, энергия ва бошқа табиий 

ресурсларга бўлган талабни кун сайин ортиб боришига сабаб бўлмоқда. Лекин, мавжуд 

табиий ресурслардан хўжасизларча нотўғри фойдаланиш жойларда иқтисодий ва ижтимоий 

